REPUBLIKA E SHQIPERISE

KOMISIONI | PAVARUR | KUALIFIKIMIT

Nr. 523 Akti Nr. 603 Vendimi
Tirané, mé 19.12.2022
VENDIM

Trupi gjykues i Komisionit té Pavarur té Kualifikimit, i pérbéré nga:

Firdes Shuli Kryesuese
Olsi Komici Relator
Xhensila Pine Anétare

asistuar gjaté procesit té vendimmarrjes nga sekretarja gjyqgésore, znj. Resilda Bilaj, né prani
edhe t& vézhguesit ndérkombétar, z. Steven Kessler, né datén 16.12.2022 mori né shqyrtim,
mbi bazé dokumentesh, ¢éshtjen gé i pérket subjektit té rivlerésimit:

SUBJEKTI | RIVLERESIMIT: Znj. Zeta Térpollari, me detyré gjyqtare prané Gjykatés
sé Rrethit Gjygésor Lushnjé.

BAZA LIGJORE: Neni 179/b i Kushtetutés sé Republikés sé Shqipérisé;

Neni G i Aneksit té Kushtetutés sé Republikés sé
Shqipérisé;

Ligji nr. 84/2016, “Pér rivlerésimin kalimtar t&
gjyqtaréve dhe prokuroréve né Republikén e Shqipérisé”;

Ligji nr. 96/2016, “Pér statusin e gjyqtaréve dhe
prokuroréve né Republikén e Shqipérisé”;

Ligji nr. 44/2015, “Kodi i Procedurave Administrative i
Republikés sé Shqipérisé”;

Vendimi nr. 78, daté 12.12.2017, i Gjykatés
Kushtetuese.

I. RRETHANAT E CESHTJES

1. Subjekti i rivlerésimit Zeta Térpollari gjaté periudhés sé rivlerésimit kalimtar ka ushtruar
detyrén e gjyqtares prané Gjykatés sé Rrethit Gjygésor Lushnjé. Né zbatim té pikés 3 té nenit
179/b té Kushtetutés ky subjekt i éshté nénshtruar procesit té rivlerésimit ex officio.

2. Komisioni i Pavarur i Kualifikimit, né datén 15.6.2020, né pérputhje me rregulloren “Pér
procedurat e zhvillimit t€ shortit né Komisionin e Pavarur t& Kualifikimit”, zhvilloi procedurat
e shpérndarjes sé ¢éshtjeve me short, nga i cili rezultoi se subjekti i rivlerésimit Zeta Térpollari
do t’i nénshtrohej procesit nga trupi gjykues i pérbéré nga komisionerét Xhensila Pine, Firdes
Shuli dhe Olsi Komici. Relator i ¢éshtjes u zgjodh me short komisioneri Olsi Komici.



3. Pas hedhjes sé shortit, bazuar né nenet 33, 39 dhe 43 té ligjit nr. 84/2016, “Pér rivlerésimin
kalimtar t€ gjyqtaréve dhe prokuroréve né Republikén e Shqipérisé€”, u administruan raportet e
hartuara nga institucionet: Inspektorati i Larté i Deklarimit dhe Kontrollit t&¢ Pasurive dhe
Konfliktit té Interesave (né vijim ILDKPKI); Drejtoria e Sigurimit t& Informacionit té
Klasifikuar (né vijim DSIK); dhe Késhilli i Larté Gjygésor (né vijim KLGJ).

4. Trupi gjykues i shortuar né Komisionin e Pavarur té Kualifikimit (né vijim Komisioni), me
vendimin daté 2.7.2020, vendosi fillimin e hetimit administrativ té thelluar dhe té gjithanshém,
sipas nenit 45 t& ligjit nr. 84/2016, me géllim vlerésimin e té gjitha fakteve dhe rrethanave té
nevojshme pér procedurén e rivlerésimit, si dhe té caktojé kryesuese té trupit gjykues
komisioneren Firdes Shuli. Té gjithé anétarét e trupit gjykues deklaruan mosgenien né kushtet
e konfliktit té interesit.

5. Né datén 2.7.2020 subjekti i rivlerésimit u njoftua népérmjet postés elektronike mbi fillimin
e procesit té rivlerésimit kalimtar, pérbérjen e trupit gjykues, si dhe iu kérkua té shprehej nése
ishte né kushtet e konfliktit t& interesit me anétarét e tij.

6. Né pérgjigjen me email-in e datés 3.7.2020, subjekti nuk ka deklaruar konflikt interesi me
asnjé prej anétaréve té trupit gjykues.

7. Gjaté procesit té hetimit administrativ subjekti i rivlerésimit Zeta Térpollari, me email-in e
datés 28.10.2022, i ka kérkuar Komisionit ndérprerjen e procesit té rivlerésimit, duke béré me
dije se ka depozituar prané KLGJ-sé kérkesén e saj daté 27.10.2022 pér doréhegje nga
funksioni i gjyqtares dhe mbarimin e statusit té magjistrates, konform neneve 64 dhe 65 té ligjit
nr. 96/2016, “Pér statusin e gjyqtarit dhe prokurorit né Republikén e Shqipérisé”, pér shkak t&
angazhimeve té saj profesionale jashté vendit.

8. KLGJ-ja, me shkresén nr. *** prot., daté 10.11.2022, i njoftoi Komisionit kérkesén pér
doréhegje té subjektit, daté 27.10.2022, protokolluar né KLGJ me nr. *** prot., daté
28.10.2022, si dhe me shkresén nr. *** prot., daté 23.11.2022, i njoftoi Komisionit vendimin
nr. *** daté 21.11.2022, t&€ KLGJ-s€, “Pér mbarimin e statusit t€ magjistratit pér gjyqtaren
Zeta Térpollari pér shkak té doréhegjes sé saj”.

9. Gjykata Administrative e Apelit Tirané, me shkresén nr. *** prot., daté 15.12.2022, i
konfirmon Komisionit se ndaj vendimit nr. *** daté 21.11.2022, té KLGJ-s€, subjekti nuk ka
ushtruar ankim.

10. Referuar shkresés sé Gjykatés Administrative té Apelit Tirané rezulton se subjekti i
rivlerésimit nuk e ka ushtruar té drejtén e ankimit ndaj vendimit nr. ***, daté 21.11.2022, i cili
ka marré formé té preré. Né kéto kushte, Komisioni, né datén 15.12.2022 (ora 15:31), me ané
té postés elektronike, i kérkoi subjektit gé t& konfirmojé vullnetin e saj pér doréhegje brenda
datés 16.12.2022 (ora 14:00) dhe nése déshironte té dégjohej né seancén dégjimore, qé mé pas
té caktonte njé seancé dégjimore pér kété géllim?.

11. Subjekti i rivlerésimit, me email-in e datés 15.12.2022 (ora 18:14), ka njoftuar Komisionin
se konfirmon vullnetin e saj té liré e té pavesuar né lidhje me doréhegjen nga detyra e gjyqgtares
té paraqitur prané KLGJ-sé dhe i géndron késaj doréheqjeje, ndaj dhe nuk déshiron qé té marré
pjesé né seancé dégjimore.

L Kur subjekti ka té drejté té shprehet né lidhje me pérfundimin e procesit té rivlerésimit pér shkak té doréhegjes nga statusi i
magjistratit, duke mbajtur né konsideraté pikat 1 dhe 2 té nenit G t& Aneksit té Kushtetutés.

I1. ARSYET PER PERFUNDIMIN E PROCESIT TE RIVLERESIMIT

12. Procesi i rivlerésimit ndaj subjektit té rivlerésimit Zeta Térpollari ka filluar né respektim
té pikés 3 té nenit 179/b té Kushtetutés sé Republikén e Shqipérisé dhe té nenit 4 té ligjit nr.
84/2016, “Pér rivlerésimin kalimtar t€ gjyqtaréve dhe prokuroréve né Republikén e
Shqipérisé”.

13. Trupi gjykues i Komisionit té Pavarur té Kualifikimit, pasi u njoh me rrethanat e ¢éshtjes,
bazuar né provat e administruara mé lart, konstaton se:

1) Subjekti i rivlerésimit ka ushtruar funksionin e gjyqtares prané Gjykatés sé Rrethit Gjyqgésor
Tirané dhe mé pas prané Gjykatés sé Rrethit Gjygésor Lushnjé.

i) Procesi i rivlerésimit ndaj saj nuk ka pérfunduar me vendim sipas pikés 1 té nenit 58 dhe me
njé nga masat disiplinore pérkatése sipas nenit 59 “konfirmimi né detyré”, nenit 60 “pezullimi
nga detyra dhe detyrimi pér t€ ndjekur programin e trajnimit”, si dhe nenit 61 “shkarkimi nga
detyra”.

iii) Subjekti i rivlierésimit Zeta Térpollari ka ushtruar té drejtén pér té dhéné doréhegjen.

vi) Subjekti i rivlerésimit ka paragitur doréhegjen prané Késhillit té Larté Gjyqésor, i cili, me
vendimin nr. *** daté 21.11.2022, ka vendosur deklarimin e mbarimit té statusit t¢ magjistratit
Zeta Térpollari pér shkak té doréhegjes.

14. Neni 65 i ligjit nr. 96/2016, “Pér statusin e gjyqtaréve dhe prokuroréve né Republikén e
Shqipérisé”, ka parashikuar procedurén gé duhet ndjekur pér mbarimin e statusit té magjistratit
népérmjet doréhegjes?.

15. Neni G i Aneksit té Kushtetutés sé Republikés sé Shqipérisé ka parashikuar mundésiné e
subjektit té rivlerésimit pér té dhéné doréheqgjen, si vijon: “I. Subjekti i rivlerésimit mund té
japé doréhegjen nga detyra dhe né kété rast procesi i rivlerésimit ndérpritet. 2. Subjekti i
rivlerésimit gé doréhiget, sipas késaj dispozite, nuk mund té emérohet gjyqtar ose prokuror i
cdo niveli, anétar i Késhillit té Larté Gjygésor ose i Késhillit té Larté té Prokurorisé, Inspektor
i Larté i Drejtésisé ose Prokuror i Pérgjithshém pér njé periudhé 15-vjecare ”.

16. Vendimi nr. *** daté 12.12.2017, i Gjykatés Kushtetuese, paragrafi 43, ndér té tjera, ka
interpretuar lidhjen ndérmjet kétyre dy dispozitave, si vijon: “/...] Neni 56 i ligjit nr. 84/2016
I jep mundésiné subjektit qé doréhiget brenda afatit 3-mujor, té pérfitojé pagesé kalimtare sipas
parashikimeve ligjore né fugi, mundési té cilén nuk e pérfitojné subjektet gé e japin doréhegjen
pas pérfundimit té kétij afati. Gjykata thekson se, pér sa kohé gé subjekti i rivlerésimit éshté né
detyré dhe procesi i rivlerésimit nuk ka pérfunduar ende, ai ka té drejtén té japé doréhegjen
dhe né kété rast procesi i rivlerésimit ndérpritet, duke u zbatuar parashikimet e nenit G té
Aneksit té Kushtetutés [...] .

17. Pér zhvillimin e njé procesi té rregullt ligjor dhe respektimin e sé drejtés sé subjektit pér
t’u dégjuar, bazuar né nenin 55 té ligjit nr. 84/2016, megenése nga ana e KLGJ-sé éshté
konfirmuar doréhegja e saj me vendimin nr. *** daté 21.11.2022, Komisioni, népérmjet postés
elektronike, né datén 15.12.2022 (ora 15:31) ka njoftuar subjektin nése ka vullnetin té marré

2 1. Magjistrati mund té kérkojé mbarimin e statusit népérmjet paragitjes sé doréhegjes para késhillit pérkatés. 2. Doréhegja
duhet té jeté me shkrim dhe nuk éshté e nevojshme té jeté e arsyetuar. Doréhegja jep efektet né fund t& muajit pasardhés, nga
dita kur késhilli merr deklarimin me shkrim té doréheqgjes. Mbarimi i statusit t& magjistratit deklarohet me vendim té késhillit
jo mé voné se dy javé nga mbarimi i statusit”.

pjesé né seancé dégjimore dhe se fokusi i késaj seance do té jeté pérfundimi i procesit té
rivlerésimit me aplikim té nenit G t& Aneksit té Kushtetutés.

18. Subjekti i rivlerésimit, né datén 15.12.2022, népérmjet postés elektronike, ka njoftuar
Komisionin se nuk déshiron té marré pjesé né seancén dégjimore, duke kérkuar njékohésisht
edhe ndérprerjen e procesit té rivlerésimit, si¢ éshté shprehur né kérkesén e saj pér doréhegje.

19. N&é kéto kushte, trupi gjykues ¢cmon se subjekti i rivlerésimit ka shfrytézuar té drejtén gé i
njeh Kushtetuta dhe ligji pér doréhegje nga statusi i magjistratit. Ndérprerja e procesit té
rivlerésimit pér shkak té doréheqgjes sé subjektit té rivlerésimit sjell si pasojé pérfundimin e
késaj procedure administrative dhe, si rrjedhojé, subjekti i rivlerésimit humbet té drejtén pér
t’u emé&ruar gjyqtar ose prokuror i ¢do niveli, anétar i Késhillit té Larté Gjygésor ose i Késhillit
té Larté té Prokurorisé, Inspektor i Larté i Drejtésisé ose Prokuror i Pérgjithshém pér njé
periudhé 15-vjecare, sipas parashikimeve té pikés 2 té nenit G té Aneksit té Kushtetutés.

PER KETO ARSYE,

Trupi gjykues i Komisionit té Pavarur té Kualifikimit, mbéshtetur né paragrafét 1 dhe 2 té nenit
G té Aneksit té Kushtetutés sé Republikés sé Shqipérisé, nenit 57 té ligjit nr. 84/2016, “Pér
rivlerésimin kalimtar t€ gjyqtaréve dhe prokuroréve né Republikén e Shqipérisé”, si dhe né
nenin 64 té ligjit nr. 96/2016, “Pér statusin e gjyqtaréve dhe prokuroréve né Republikén e
Shqipérisé”,

VENDOSI:

1.  Té deklarojé ndérprerjen e procesit té rivlerésimit kalimtar pér subjektin e rivlerésimit
Zeta Térpollari.

2. Ndalimin e emérimit té znj. Zeta Térpollari si gjyqtar ose prokuror i ¢do niveli, anétar i
Késhillit t& Larté Gjygésor ose Késhillit t& Larté té Prokurorisé, Inspektor i Larté e
Drejtésisé ose Prokuror i Pérgjithshém, pér njé periudhé 15-vjecare.

3. Ky vendim u njoftohet subjektit té rivlerésimit, Komisionerit Publik dhe vézhguesve
ndérkombétaré dhe publikohet né fagen zyrtare t€ Komisionit, né pérputhje me pikén 7
té nenit 55 té ligjit nr. 84/2016.

4.  Kundér kétij vendimi lejohet ankim né Kolegjin e Posacém té€ Apelimit brenda 15 ditéve
nga data e njoftimit té tij dhe duhet té dorézohet né Komisionin e Pavarur té Kualifikimit.

Ky vendim u shpall né datén 19.12.2022.
ANETARET E TRUPIT GJYKUES

Firdes SHULI
Kryesuese

Xhensila PINE Olsi KOMICI
Anétare Relator

Sekretare gjygésore
Resilda Bilaj



